КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ вежсьӧмъяс пыртӧм йылысь 
Пыртны «Коми Республикаса эмбур да му йитӧдъяс министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 496 №-а шуӧмӧ татшӧм вежсьӧмъяс: 
Коми Республикаса эмбур да му йитӧдъяс министерство йылысь положениеын, мый вынсьӧдӧма шуӧмӧн (1 №-а содтӧд): 
1) 11 пунктӧ содтыны татшӧм сюрӧса 571 пунктув: 

«571) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй планлысь мероприятиеяс да Коми Республика мутасын терроризм идеологиялы паныд удж нуӧдан мукӧд мероприятие;»;
2) 18 пункт гижны тадзи: 

«18. Министерстволӧн котыртан тэчас артмӧ татшӧм тэчас юкӧдувъясысь (веськӧдланінъяс, отделъяс) уджын шӧр нырвизьяс серти: 

1) Коми Республикаса канму эмбурӧн веськӧдлан да вӧдитчан юалӧмъяс серти, сы лыдын асэмбуралӧмӧн; 

2) му йитӧдъяскӧд йитчӧм юалӧмъяс серти; 

3) оланін фондкӧд да казнаса эмбур йитчӧм юалӧмъяс серти; 

4) удж котыртан да кадръяскӧд удж нуӧдан юалӧмъяс серти; 

5) канму предприятиеяскӧд, учреждениеяскӧд да овмӧс нуӧдысь котыръяскӧд удж нуӧдан юалӧмъяс серти; 

6) Коми Республикалысь канму эмбур учётӧ босьтан да юклан юалӧмъяс серти; 

7) Коми Республикалысь эмбур серти интересъяс видзӧмкӧд йитчӧм юалӧмъяс серти.».

